
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

ՈՐՈՇՈՒՄ

 4 հունիսի 2014 թվականի №156Ա
ք. Երևան

«Ա.Գ. ԵՐԿՅԱԿ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԵՐԱՇԽԻՔԸ ՊԵՏԱԿԱՆ ԲՅՈՒՋԵ ՓՈԽԱՆՑԵԼՈՒ ՄԱՍԻՆ

Հաշվի առնելով, որ՝ 

ա) Հայաստանի Հանրապետության հանրային ծառայությունները կարգավորող հանձնաժողովի (այսուհետ՝ Հանձնաժողով) 2008 թվականի մայիսի 7-ի «Հ.Ա.Գ. ԵՌՅԱԿ» սահմանափակ պատասխանատվությամբ ընկերությանը «Հանքավան-1» փոքր հիդրոէլեկտրակայանի կառուցման լիցենզիա տրամադրելու մասին» (242Ա որոշմամբ «Հ.Ա.Գ. ԵՌՅԱԿ» սահմանափակ պատասխանատվությամբ ընկերությանը տրամադրվել է Հայաստանի Հանրապետության Կոտայքի մարզի Հանքավան համայնքում` Մարմարիկ գետի Միսխանա վտակի վրա (բնական ջրահոսք), «Հանքավան-1» փոքր հիդրոէլեկտրակայանի կառուցման (0282 լիցենզիան (այսուհետ՝ (0282 լիցենզիա)՝ մինչև 2010 թվականի նոյեմբերի 7-ը գործողության ժամկետով,
բ) Հանձնաժողովի 2010 թվականի հոկտեմբերի 27-ի (559Ա որոշմամբ (0282 լիցենզիայի գործողության ժամկետը երկարաձգվել է մինչև 2012 թվականի նոյեմբերի 7-ը,

գ) Հանձնաժողովի 2012 թվականի հոկտեմբերի 24-ի (412Ա որոշմամբ «Հ.Ա.Գ. ԵՌՅԱԿ» սահմանափակ պատասխանատվությամբ ընկերությանը տրամադրված «Հանքավան-1» փոքր հիդրոէլեկտրակայանի կառուցման (0282 լիցենզիան վերաձևակերպվել է «Ա.Գ. ԵՐԿՅԱԿ» սահմանափակ պատասխանատվությամբ ընկերության անվամբ, 

դ) Հանձնաժողովի 2012 թվականի հոկտեմբերի 31-ի (427Ա որոշմամբ (0282 լիցենզիայի գործողության ժամկետը երկարաձգվել է մինչև 2014 թվականի մայիսի 7-ը, 

ե) լիցենզիայի գործողության ժամկետում՝ մինչև 2014 թվականի մայիսի 7-ը, «Ա.Գ. ԵՐԿՅԱԿ» սահմանափակ պատասխանատվությամբ ընկերությունը չի ավարտել «Հանքավան-1» փոքր հիդրոէլեկտրակայանի կառուցման աշխատանքները և չի դիմել (0282 լիցենզիայի գործողության ժամկետի երկարաձգման հայտով,

զ) Հանձնաժողովի 2013 թվականի նոյեմբերի 1-ի «Էներգետիկայի բնագավառում գործունեության լիցենզավորման կարգը հաստատելու և մի շարք որոշումներ ուժը կորցրած ճանաչելու մասին» (374Ն որոշմամբ հաստատված կարգի (3 հավելվածի՝ երաշխիքների ներկայացման կարգի 7-րդ կետի 2-րդ ենթակետի համաձայն՝ Հանձնաժողովը որոշում է ընդունում երաշխիքն ամբողջությամբ Հայաստանի Հանրապետության պետական բյուջե փոխանցելու մասին, եթե լիցենզիայով սահմանված կառուցման ժամանակահատվածում լիցենզավորված անձը չի ավարտել կայանի կառուցման աշխատանքները և չի դիմել լիցենզիայով սահմանված կառուցման ժամանակահատվածը երկարաձգելու հայտով, և
 հիմք ընդունելով «Էներգետիկայի մասին» Հայաստանի Հանրապետության օրենքի 26-րդ կետը և Հանձնաժողովի 2013 թվականի նոյեմբերի 1-ի «Էներգետիկայի բնագավառում գործունեության լիցենզավորման կարգը հաստատելու և մի շարք որոշումներ ուժը կորցրած ճանաչելու մասին» (374Ն որոշմամբ հաստատված կարգի (3 հավելվածի՝ երաշխիքների ներկայացման կարգի 7-րդ կետի 2-րդ ենթակետը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.
1. «Ա.Գ. ԵՐԿՅԱԿ» սահմանափակ պատասխանատվությամբ ընկերությանը՝

1) №0282 լիցենզիայի գործողության ժամկետում «Հանքավան-1» փոքր հիդրոէլեկտրակայանի կառուցման աշխատանքները չավարտելու և լիցենզիայի գործողության ժամկետի երկարաձգման հայտով Հանձնաժողով չդիմելու համար սույն որոշումն ուժի մեջ մտնելու պահից մեկամսյա ժամկետում «Ինեկոբանկ» փակ բաժնետիրական ընկերության 2012 թվականի հոկտեմբերի 24-ի №0648 երաշխիքի համաձայն երաշխավորված երկու միլիոն երեք հարյուր յոթանասունհինգ հազար դրամ գումարը №900005028130 հաշվեհամարով փոխանցել Հայաստանի Հանրապետության պետական բյուջե և փոխանցումը հավաստող փաստաթղթի պատճենը ներկայացնել Հայաստանի Հանրապետության հանրային ծառայությունները կարգավորող հանձնաժողով.

2) ընդունել ի գիտություն, որ «Ա.Գ. ԵՐԿՅԱԿ» սահմանափակ պատասխանատվությամբ ընկերությունն իրավասու է բողոքարկել սույն որոշումն այն ուժի մեջ մտնելու պահից երկամսյա ժամկետում:
2. Սույն որոշումն ուժի մեջ է մտնում ստորագրման պահից:
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀԻ ՏԵՂԱԿԱԼ՝ 



Շ. ԿԻՐԱԿՈՍՅԱՆ

 ք. Երևան

 4 հունիսի 2014թ.

